
ERAKUNDE-ADIERAZPENA

AMURRIOKO UDALAREN IRUZURRAREN AURKAKO POLITIKA MRR FUNTSEN
ARLOAN

Sarrera
AMURRIOKO UDALA da MRR funtsez arduratuko den kudeaketa-agintaritza.

AMURRIOKO UDALA osatzen duten langile publikoek, besteak beste, betebehar hauek
dituzte: “interes orokorrak zaindu behar dituzte, Konstituzioarekin eta gainerako
ordenamendu juridikoarekin bat, eta honako printzipio hauek bete beharko dituzte:
objektibotasuna, osotasuna, neutraltasuna, erantzukizuna, inpartzialtasuna,
konfidentzialtasuna, zerbitzu publikorako dedikazioa, gardentasuna, eredugarritasuna,
soiltasuna, irisgarritasuna, eraginkortasuna, zintzotasuna, kultura eta ingurumenaren
sustapena eta emakume eta gizonen arteko berdintasunaren errespetua” (Langile
Publikoaren Qinarrizko Estatutuari buruzko apirilaren 12ko 7/2007 Legearen 52. artikulua).

Halaber, EBren finantza-interesak babestu behar dituzte, erantzukidetasun-,
eraginkortasun- eta lankidetza-printzipioekin bat.

AMURRIOKO UDALAK konpromisoa adierazi du estandarrik zorrotzenei eusteko arau
juridiko, etiko eta moralak betetzeko orduan, bat dator osotasun-, objektibotasun- eta
zintzotasun-printzipioekin eta iruzurraren zein ustelkeriaren aurka egingo du beti
eskumenak erabiltzerakoan.

Politikaren helburua da iruzur-jarduerak baztertzeko kultura bat sustatzea, iruzurra
prebenitu eta hautematea eta iruzurrak nahiz lotutako delituak ikertzeko prozedura
eraginkorrak garatzea errazteko. Gainera, kasu horiek modu egoki eta aproposean tratatuko
dira.

AMURRIOKO UDALAK interes-gatazken egoerak zabaltzeko prozedura bat izango du.

Iruzur terminoa, oro har, legez kontrako jokabide-sorta zabal bat deskribatzeko erabiltzen
da, adibidez lapurreta, ustelkeria, bidegabeko erabiltzea, eroskeria, faltsutzea, nahastea,
kolusioa, diru-zuriketa eta gertakari materialen ezkutaketa.

Maiz, engainua erabiltzea dakar norbere, gertuko baten edo hirugarren baten mesederako,
edo hirugarren bati galera bat eragiteko (nahitasuna da iruzurra eta irregulartasuna
bereizten dituen gako-elementua). Iruzurrak ez du soilik finantza-eragin potentziala, baizik
eta, horrez gain, funtsen kudeaketa eraginkor eta efizienteaz arduratzen diren erakundeen
izen ona kaltetzen du.

Horrek garrantzi berezia du EBren funtsen kudeaketaz arduratzen den erakunde publiko
batentzat. Ustelkeria boterea baliatzea da onura pribaturako.

Interes-gatazka dago pertsona baten funtzio ofizialen erabilera inpartzial eta objektiboa
konprometituta dagoenean arrazoi familiar, afektibo, politiko, nazional edo
ekonomikoengatik, edo beste edozein interes partekatugatik, adibidez EBren funtsen
eskatzaile edo onuradun batekin.

Erantzukizunak

AMURRIOKO UDALEAN, iruzur- eta ustelkeria-arriskuaren kudeaketa orokorraren
erantzukizuna diziplina anitzeko lantalde baten esku egongo da, eta funtsen kudeaketan
inplikatutako hainbat udal-unitate, -sail, -zerbitzu eta -arlotako pertsonek osatuko dute,
zehazki prozesuaren fase hauekin lotuta:

Eragiketen hautaketa.

Kontratazio-prozedurak.

Egiaztapen dokumentalei eta lekuan bertakoei buruzko frogaketak.
Ordainketen baimentzea.

Talde horrek erantzukizun hauek izango ditu:

o Aldizka iruzur-arriskua berrikustea, arriskuak ebaluatzeko talde baten laguntzarekin.

o lruzurraren aurkako politika eraginkor bat eta iruzurraren aurkako erantzun-plan bat
finkatzea.

o Langileak iruzurraren arloan sentsibilizatzea eta horrekin lotutako prestakuntza
sustatzea.

o Ziurtatzea Udalak unean-unean erantzuten diela ikerketa-erakunde eskudunen
eskaerei, jasotzen dituenean.

AMURRIOKO UDALAK erakunde betearazle gisa hartuko dituen funtzioetako bat izango da
iruzurraren aurkako neurriak abian jartzea, erkidegoko erregelamenduak ezarritakoarekin
eta proportzionaltasun-irizpideekin bat. Halaber, arduradun eta prozesu-kudeatzaileen
laguntza izango du, erantzukizun-arloen barruan barne-kontroleko sistema egokia dagoela
ziurtatzeko, eta, hala badagokio, beharrezko ardura bermatzeko neurri zuzentzaileak
ezartzerakoan.

AMURRIOKO UDALAREN prozesuen arduradun eta kudeatzaileak arduratuko dira iruzur-
arriskuen eta ekintza-planen eguneroko kudeaketaz, iruzur-arriskuaren ebaluazioan
jasotakoarekin bat, eta zehazki honako hauetarako:

o Ziurtatzeko barne-kontroleko sistema egokia dagoela erantzukizun-arloaren
barruan;

o lruzurra prebenitu eta hautemateko;

o Beharrezko ardura eta arreta-neurrien ezarpena bermatzeko iruzurra susmatuz
gero;

o Neurri zuzentzaileak hartzeko, administrazio-zigorrak barne, dagokionean.

Iruzurraren salaketa

AMURRIOKO UDALAK iruzurra salatzeko prozedurak izango ditu, bai barnean eta bai
agintaritza eskudunen aurrean.

Txosten guztiak konfidentzialtasun zorrotzarekin tratatuko dira, indarreko araudiarekin bat.

Irregulartasunak edo iruzur-susmoak salatzen dituzten pertsonek errepresalien aurkako
babesa izango dute.

Iruzurraren aurkako neurriak
AMURRIOKO UDALAK abian jarriko ditu iruzurraren aurkako neurri sendo eta
proportziozkoak, iruzur-arriskuaren ebaluazioan oinarrituta. Ziurtatuko du langileek iruzur-

arriskuak ezagutzen dituztela, eta iruzurraren aurkako prestakuntza jasotzen dutela.

Halaber, aldian behin berrikusiko ditu iruzur-susmo errealen kasu guztiak, barneko
kudeaketa- eta kontrol-sistema berrikusteko eta beharrezkoa bada hobetzeko.

Ondorioa

Iruzurra modu askotan agertu daiteke.

AMURRIOKO UDALAK zero tolerantziako politika du iruzur eta ustelkeriaren aurrean, eta
kontrol-sistema sendo bat finkatuko du, ahal den neurrian iruzur-egintzak prebenitu eta
hautemateko eta haien eragina zuzentzeko, gertatuz gero.

Politika honek eta lotutako prozedura zein estrategia guztiek

irailaren 19ko 802/2014 Errege Dekretuaren bidez sortutako Iruzurraren Aurkako
Koordinazio Zerbitzu Nazionalaren babesa dute.



